
	దండకము.	
శ్రీమత్పయోరాశికన్యాకుచద్వన్ద్వసంలిప్తకస్తూరికాగన్ధసారాఙ్కితస్ఫార

దోరన్తరాళాయ విద్వన్మనస్సారకాసారమాద్యన్మరాళాయ నీళాపరీరమ్భసమ్భోగ

కేళీవిహారా నిశాత్యన్నన్తుష్టచేతోరవిన్దాయ సంరక్షితామర్త్యబృన్దాయ కన్దర్పకో

టీస్ఫురదివ్యసౌన్దర్యరేఖాపరిభాజమానాయ నానాయతీన్ద్రాజిరాఞ్చన్నిధానాయ

కారుణ్యమేధాసనాథాయ వేధోమరుత్వద్దినాధీశకీనాశభేశానలాహీశముఖ్యామర

స్తోమమస్తస్థలన్యస్తసౌవర్ణకోటీరకోటీరతామ్భోజరాగప్రభాపూరనీరాజితాఞ్చత్పదే

ధోరితోగ్రాపదేశౌనకాగస్త్యవల్మీకజవ్యాసవాసిష్ఠకణ్వాత్రిగాధేయకౌణ్డిన్య

శాణ్డిల్యమాణ్డవ్యముఖ్యాఖిలర్షీన్ద్రసంస్తూయమానస్థిరోదారభాస్వచ్చరిత్రాయ మి

త్రేన్దునేత్రాయ మీనాద్యనన్తావతారాయ ధీరాయ ఘోరాఘసఙ్ఘాతశుష్కాటవీ

హవ్యవాహాయ మానప్రకృష్టోరునామ్నేసముద్యన్మహిమ్నెపదాఙ్గుష్ఠనిష్ఠ్యూత

గఙ్గాసరిన్నీరధారావళీక్షాళితాశేషదోషాయ నిత్యప్రతోషాయ దోషాచరాదభ్రకా

లాభ్రఝఞ్ఝాసమీరాయ వీరాదివీరాయ క్షీరార్ణవాక్రాన్తలీలావిహారాయ

పుణ్యప్రచారాయ జమ్బూనదన్ఫీతపీతామ్బ రాలఙ్కృతాఞ్చత్కటీరాయ శూరాయ

గమ్భీరనీరాన్తరాళోగ్రకుమ్భీరసంరుద్ధకుమ్భిసంరక్షణాదమ్భసంరమ్భసమ్భాసమా

నాయ సమ్మోదితాశేషదీనాయ నీరేజగర్భాణ్డభాణ్డచ్ఛటాపూరితోద్యత్పిచణ్డాయ

సఙ్గ్రామకేళీప్రచణ్డాయ సృష్టిస్థితిధ్వంసనప్రక్రియాహేతవే పక్షిరాట్కేతనే పద్మ

నాభాయ ప్రావృడ్ఘనాభాయ సద్భక్తసంరక్షణామోఘవిద్యాప్రపీణాయ వేదప్రమా

ణాయ సంసారదుర్వ్యాధి వైద్యాయ వేదాన్తవేద్యాయ నిర్వాణసామ్రాజ్యలక్ష్మీప్రదా

త్రే ప్ర్రజానాథపిత్రే నమో విష్ణవే భాగ్యవర్ధిష్ణవే కృష్ణరూపాయ విశ్వస్వరూపాయ

తుభ్యం నమ శ్శఙ్ఖచక్రాసికౌమోదకీశార్ఙ్గహస్తాయ లోకప్రశస్తాయ తుభ్యం నమ

స్సర్వకామార్థసంస్థాయినే సర్వభూతాన్తరస్థాయినే సర్పపూర్భావనారాయణ

స్వామినే సిన్ధుజాకామినే సర్వలోకైకకర్తే నమ స్సర్వహర్తే నమో వాసుదేవాయ

దేవాదిదేవాయ తుభ్యం నమస్తే నమస్తే నమః.



	 33







	మ.	
పురుహూతప్రముఖాఖిలామరశిరోభూషాగ్రరత్నచ్ఛటా

నిరవద్యానుపమప్రభోత్కరముహుర్నీరాజితాంఘ్రిద్వయున్

శరణం బొందెద నిన్ను నన్ను నెపుడున్ సంప్రీతి రక్షింపు సు

స్థిరకారుణ్యకటాక్ష సర్పనగరశ్రీభావనారాయణా.

		 ఈ పేజీలో చివరి మార్పు 4 డిసెంబరు 2022న 22:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

